
Annstein Lothe har sidan 
1991 vore kapellan i 
Borgund prestegjeld i 
Ålesund. Han er fødd og 
oppvaksen på Rygg, og 
vart ordinert til preste- 
teneste i Sjømanns
misjonen i Gimmestad 
kyrkje i desember 1981.

«Nei takk! Ikkje i kveld!»

Sitatet er sluttreplikken i den 
korte historia om døgnfluga som 
fekk spørsmålet frå ein friar om 
ho ville vere med på eit varmt 
svermeri. Ho svarte då: «Nei takk! 
Ikkje i kveld!» Stakkars den for
virra døgnfluga -  ho har berre ein 
dag å leve - morgonen gjev ho 
livet, og om kvelden møter ho sin 
død.

«Nei takk! Ikkje i kveld!»
Denne tragiske replikk gjeld i 
høgste grad det travle menneske. 
Eg møter den i mange saman
hengar, både med og utan ord. Eg 
møter den i meg sjølv. Eg -  eit lite 
menneskebarn mellom millionar -  
som hastar fram frå min fødsel til 
mi grav, og som midt i alt mas 
står i fare for å misse sjølve livet.

Eg vil ikkje la det skje. Eg vil 
ikkje bli som døgnfluga med sin 
tragiske replikk.

Fastetida står for døra. Etter 
gammalt ei tid då ein på ulik vis 
stansa opp ei stund for ettertan
ke, til meditasjon og stillhet.
Fasta tok bort alt uvesentleg for å 
skape rom og tid for det vesent

lege. Vi har ikkje tid til å faste i 
vår tid -  «vi har så altfor mykje å 
gjere! Og tida går så fort!»

«Stakkars travle menne
skebarn,» seier Gud, «du skjønar 
ikkje at dersom du ville stanse 
opp ei lita stund, så skulle eg vise 
deg at tida ikkje går, men at ho 
kjem!!

«Ja, takk Herre!
Det passar i kveld!
Det passar i dag!»

Det er muleg for meg -  å stanse 
opp, og gjere eit val. Eg er kalla til 
ei nyorientering av livet mitt. 
Vende meg om til Han som er liv- 
gjevaren, Jesus Kristus, og seie: 
«Ja, takk! Eg tar imot! Eg tar 
imot livet og tida som du opnar 
for meg!»

Salme 31: Men eg set min lit til 
deg, Herre; eg seier: «Du er min 
Gud.» I di hand er mine tider.

Annstein Lothe



Lov til....
«Gud er ikkje uordens Gud, 
men freds Gud», skreiv Paulus 
til kyrkjelyden i Korint. Dei 
måtte ha visse reglar som 
fremja fred og sunn vokster i 
kyrkjelyden. I vårt land har 
det kyrkjelege lovverket vorte 
utvikla i nært samspel med 
lovgjevinga elles i landet. Då 
vi fekk ei eiga Kyrkjelov i 
1897, var det framleis kommu
nestyra som skulle styre med 
kyrkjer og kyrkjegardar og an
dre kyrkjelege tilhøve på lokal
planet. Med ei viss tilpassing 
til endringar i samfunnet har 
denne lova regulert dei ytre 
tilhøva for kyrkjelydane gjen
nom hundre år. Men frå 1. ja 
nuar 1997 er ei ny Lov om Den 
norske kyrkja sett i verk.

Til å begynne med vil nok 
folk flest ikkje merke så mykje 
til at vi har fått ny kyrkjelov. 
Men dette er ein svært viktig 
milepel for kyrkja i landet 
vårt. Det er all grunn til å re
kne med at verknadene av den 
nye lova vil bli meir tydelege 
etterkvart. Grunnleggande 
nytt er det at sokneråda og fel
lesrådet i kvar kommune no 
har fått sjølvstendig ansvar for 
tilsette, kyrkjer og kyrkjegar
dar, og andre kyrkjelege opp
gåver i lokalsamfunnet. Til å 
leie verksemda som dette fører

med seg, skal det i kvar kom
mune vere ein dagleg leiar, 
som gjerne får tittelen kyrkje
verje. Under arbeidet med den 
nye lova var det mykje disku
tert korleis kyrkja skal få 
pengemidlar til verksemda på 
lokalplanet. Konklusjonen blei 
at kommunen framleis skal 
løyve dei midlane som trengst. 
Denne lova regulerer iklqe 
prestetenesta i kyrkja, men 
naturleg nok vil lova ha inn
verknad på det samarbeidet 
mellom prestar og sokneråd 
som no skal førast vidare i nye 
spor. Særleg viktig er det at 
sokneprest og kyrkjeverje finn 
fram til ei høveleg deling av 
leiaroppgåvene, til beste for 
alle tilsette og for kyrkjelydane 
i det heile.

Kyrkjehusa med alt dei står 
for, har framleis ein sentral 
plass i bygdene våre. Der finn 
vi sjølve grunnlaget for vårt 
felles liv. Den nye lova utfor
drar alle i sokna til å ta ansvar 
for kyrkje. No lar vi ikkje leng
er stat og kommune styre for 
oss. No har vi lov til å styre oss 
sjølv.

A sb jø rn  G jen ged a l

Fasteaksjon
Fasteaksjonen i år vil fokusere på 
Etiopia og behovet for reint vatn. I 
dette landet må mange kvinner gå 
opp til 8 timar for å finne vatn. 
Afnkanske bønder klarer ikkje leng
er å overleve tørkeperiodar fordi 
krig, vanstyre, avskoging og fatig- 
dom har handlingslamma dei.

Reint vatn kan ikkje vaske bort 
urettferda, men det kan reinse sår, 
hindre sjukdomar, vatne avlingar — 
redde liv.

Alle som støttar Fasteaksjonen 
gjer noko langt meir enn å samle inn 
pengar. Vi er også med å hjelpe un
dertrykte menneske til å få sin rett -  
det dei har krav på.

Lat fastebøssene som føl med 
Kyrkjebladet stå på matbordet og 
minne oss om å hjelpe menneske 
som lid naud.

Onsdag føre palmesøndag vert det 
dør-tilø-dør-innsamling ved konfir
mantane.

Oddlaug Vereide



Astrid - einaste attlevande av 15 sysken

H er stå r syskena oppstilte etter alder: Andrina, (M aria død då biletet var teke), Ingebrigt, A rne, Sverre, K ristoffer, T orlolf, 
K arl, A lfred  (oppattkalla etter han som  døydde 3 år gam al), Olaf, M atias, Astrid, R olf, Oddlaug.

Astrid Hjelle (86) er no den 
einaste attlevande av 15 
sysken.
I vår tid synest vi det er mange når 
bam e-ta let kjem  opp i seks-sju. Men 
kva med det doble - og  vel så det...?

Vi sit i den koselege stova til 
Astrid, om ringa av bilete av foreldre, 
sysken og  tan te bom .

-  I Jaspe-tunet (Jesper) på Hjelle 
vaks vi opp, fortel Astrid. Far heitte 
M ons og  var gardbrukar og heste
handlar. M or Anne, kom ifrå 
Fram igard på Bjørkelo. På Hjelle 
som  andre stader i bygda, var garda
ne ofte oppkalla etter brukarane. Og 
desse karane her hadde henta seg

kvar si Anne til gards. Eller «Annje», 
som vart brukt i daglegtale. Det var 
Dåve-Annje, Erke-Annje og Jaspe- 
Annje.

I gamle dagar var det som regel 
mange born på kvar gard, men i 
Jaspe-tunet toppa dei talet med 15 
stykke.

-  Å  vere så mange sysken medfø
rer svært mykje glede, men og mykje 
sorg, seier Astrid stillferdig. Alfred, 
ein av brørne mine, vart berre 3 år. 
Dei vaksne var ute på bøen og ar
beidde. Då kom eit av borna gråtan
de og ropa at Alfred hadde dotte i 
brunnen. Han låg då og flaut på kjo
len, men med andletet ned i vatnet.

Så livet stod ikkje til å redde. Det 
vart sjølvsagt stor sorg i heimen.

Oddlaug, yngste syster vår, vart 
28 år. Ho var så full av liv  og glede! 
Trulova var ho og. Brurakjolen had
de ho kjøpt og bryllaupsdagen var 
planlagt. Så vart ho brått sjuk og 
døydde. Ho vart sveipt og gravlagd i 
brurekjolen sin, fortel Astrid med tå
rer i augo. Og vi m innest at dette 
gjorde eit sterkt inntrykk i grenda og 
bygda vår.

-  Vi er kjende med at m or di var ei 
uvanleg sterk kone. Ho stod opp tid
leg og stelte i fjøs og stove. Så bar det 
på slåtte-teigen opp i berget og inn i 
dalen. Der måtte dei slå med stutt
orv mange timar før sola stod opp.



Då beit det ikkje så godt lenger. Det 
var og mykje arbeid med mat og kle
de til så mange. Når det galdt barne
fødslar, så var det to gongar tvilling
ar - med eitt års mellomrom. Og alle 
dei 15 borna var fødde i heimen. Det 
eine tvillingparet kom på sjølvaste 
julaftan. Så det var litt av ei ju legå
ve. Men året etter då det andre tvil
lingparet melde sin ankomst, heldt 
det på å gå gale. For det var så van
skeleg å få tak i jordmor. M ons køyr
de med hest og vogn til Seime i 
Breim. Der var ikkje veg lenger. Så 
måtte han gå på skeiser innover 
Breimsvatnet. Jordmora var ikkje 
heime då han kom fram. Ho var heilt 
inne på Mykland, og tok imot ein ny 
verdsborgar. Så det varde og rakk 
før dei kom tilbake til Hjelle. Då var 
den eine tvillingen komen til verda, 
liten og spinkel og mest livlaus. Den 
andre fekk jordm ora «hente fram». 
Han var mykje større. Førstnemnde 
vart seinare sprekaste av «heile bun
ten». Han heitte Torolf, og er vel 
«kjendis» for mange. Han starta 
Gjesteheimen på Byrkjelo, og dreiv 
den saman med kona Synnøve i 
mange år. Han var 6g skreddar. 
Dessutan var han ivrig talsmann for 
fråhaldssaka m.m. Det var elles ik 
kje vanleg med så mykje skulegang i 
den tida. Men heime på Hjelle fekk 
dei lære seg orden og å hjelpe kvar
andre. Eit godt handelag hadde dei 
og i arv heimanfrå. Så når dei reiste 
ut fekk dei yrkje som snikkar, sko
makar og skreddar. Fleire vart og 
handelsmenn.

Astrid sitt lodd i livet var å vere 
hjelpar for andre. Først stelte ho for
eldra medan dei levde. Så var det å 
hjelpe sysken med familiar. Seinare 
var ho husmorvikar i 10 år.

-  Eg var ofte i Hyen, fortel Astrid,

og elles rundt i mange heimar i 
Gloppen.

Vi veit at mange var glade og tryg
ge når dei fekk Astrid i heimen. 
Stillferdig og trufast har ho gjort si 
gjerning i livet. Så har ho over 30 
tantebom  som ho har omsorg for, 
med forbøn og gåver.

På biletet har ho fjerde generasjon,

Frida, i armane sine. Ho er dotter til 
Sissel (f.Hjelle) og Kjell Øygard.

Livet går vidare. Og vi ynskjer at 
Astrid må få mange gode år fram o
ver. Sjølv om ho no er att åleine av 
den store syskenflokken.

Jorunn



«Alt av nåde»
Ola M. Hestenes uttalte her ein 
kveld på Vestlandsrevyen at han har 
hatt eit rikt liv. Det kan ein godt for
stå når ein veit kor mykje han har 
fatt med seg.

Det same kunne sikkert Ella og 
Harald Eikenæs også sagt når dei 
gjer opp ein førebels status etter eit 
aktivt liv her på Sandane. Dei og må 
ha fått med seg svært mykje av det 
livet bør innehalde. Kyrkjebladet 
kjem på besøk for å finne ut kva som 
har drive dei. Kva som har vore ba
sis, alle desse åra med høg-gear i bu
tikken, ein stor barneflokk med alt 
det fører med seg, og ope hus nesten 
resten av døgnet!

-  De har vore eit kraftsenter i det 
kristne arbeidet gjennom mange, 
m ange år. Korleis var det det starta?

Ella fortel om noko som hende 
henne ein kveld på eit yngresmøte 
borte i Bukta då ho var 13 år. Lektor 
O lav G autestad frå Volda var der og 
fortalde som  berre han kunne det om 
Jesus i Getsem ane. Kjernen i evan
geliet.

D enne yngres-leiren i Bukta førde 
til at Ella var svært tidleg ute med 
sitt standpunkt. Det utvikla seg 
gjennom  heim en til yngres-arbeid, 
speidar- og ungdomsarbeid.

For Harald var det særleg eit ord 
frå Bibelen, 1. Joh., 1-9: Dersom vi 
sannar syndene våre, er han trufast 
og rettferdig så han reinsar oss frå 
all urettferd. Det var eit «løysings- 
ord» for Harald. I denne fasen av li
vet både for Ella og Harald, hadde 
prost O lav Kvaale mykje å seie for 
dei begge. Kvaale både døypte, kon
firm erte dei, vigde dei og døypte dei 
tre eldste borna deira. Andre som Ella og H arald m ed det 20. barnebarnet sitt.



Kyrkja i heim bygda mifekk svært mykje å seie for oss var 
onkel Einar, frk. Iversen, Grønfur 
sine, og ikkje minst våre eigne forel
dre, og seinare Bernt Fauske og 
Johnny Bakke, fortel Harald.

Ella: -  Vi har gjort det vi har hatt 
lyst til alle våre dagar.

Det må vere godt å tenkje på det i 
ettertid. Det er vel ikkje så mange 
som kan seie det.

Heimen dei bygde i lag frå den 
29.12. 1950 då dei gifte seg, har vore 
eit naturleg midtpunkt for skule- 
lagsarbeidet på Firda. Hos Ella og 
Harald har dørene alltid stått opne.

Ella: -  Skulelagsarbeidet har vore 
eit kall. Det forunderlege er at gjen
nom dette har vi fått mest sjå at så 
mange unge kristne gjekk ut og inn 
her, fekk svært mykje å seie for våre 
eigne bom . Det vart eit naturleg 
miljø for dei, det vart friskt og spen
nande å vere ein kristen. Her gjekk 
han Kolbjørn, han Asbjørn og 
Bakke-gutane, fine, kristne ungdo
mar. Ein annan fylgje av dette var 
at det vart naturleg å gå til kyrkje. 
Vi gjekk alltid heilt fram så dei skul
le få med seg alt. Kyrkja var den an
dre heimen deira. Kvar einaste dag 
las vi Guds ord. Om søndagen var 
det om morgonen, elles om kvelden.

Ein gong i gudstenesta hadde 
presten sagt setninga: «Hans evige 
liv.» Og etter dette spurde dottera 
Liv: «Mamma, kvifor snakkar pres
ten alltid berre om Hans og meg, og 
aldri om Gro, tvillingsøstra?» Dette 
syner at dei små også får med seg 
noko frå preika.

-  De som har levd så intenst, har 
vel ein visjon om kva livet eigentleg 
er? Harald: -  Vi set to frø i jorda. Det 
eine spirer, det andre døyr. I februar 
1997 er det ingen, ingen som kan 

Mi heimbygds kyrkje står høg og 
vakker på Straumsholmen!

I 120 år har no sendt sine kallan- 
de tonar «kom, kom» utover bygda. 
Og folket har kome, i glede og sorg 
og funne trøyst. Kyrkjevegen var 
lang og strevsam for mange, preike- 
sundag var sjølvsagt også kyrkje- 
gong. Eg hugsar det var stas å setje 
seg i vogna og køyre til kyrkje. Ofte 
fekk eg lov å halde i taumane og 
kjende meg vaksen. På vinterdagar 
med fint sledeføre lydde også vakker 
dombjølleklang.

Vi skulle vere ute i god tid, kan
skje fekk ein helse på slekt og vener. 
Men oftast vart det handhelsing og 
prat etter gudstenesta. Ingen hasta 
på heimveg, ein hadde sjølve rådvel
de over tida si.

Medan kyrkjeklokka kima kom 
presten gåande frå Straume. Var det 
godver hadde han prestekjolen på. 
Folk stod gjerne langs vegen og men
nene letta på hatten og helsa. 
Presten tok seg ikkje så mykje tid til 
helsing då. Det fekk vente til etter 
gudstenesta. Då gav han seg ofte god 
tid til å helse og prate med folket.

Kyrkjeklokka kalla til samling og 
folket rusla inn og fann plassen sin. 
Mange hadde sin faste plass. Sume 
falda hendene og bad. Det var stille 
og høgtid. Dei var i heilagt hus. Guds 
hus! Eg minnest at klokkaren, 
Ole.Matias farbror, las inngangsbø- 
na utanboks og det tykte eg var godt 
gjort. I medhjelparstolen sat Martin 
M. Solheim og far.

Det som gjekk føre seg under 
gudstenesta hugsar eg ikkje så 
mykje av. Alt var så høgtidsamt og 
alltid i same gjenge.

Sim on Ommedal

Ja, dette var i barneåra, m en dei 
fleste minne frå mi heimbygds kyr
kje har eg nok frå vinteren 1928/29. 
Då var eg vikar for Olav Ommedal, 
læraren ved Straume skule, og der
med også klokkar.

Det var ikkje orgel i kyrkja den 
tida, så klokkaren skulle liksom vere 
forsangar og dermed kyrkjesongar, 
som det då heitte. Eg var nervøs 
mang ein preikesundag med tanke 
på songen. Salmetonane måtte eg 
kunne og så tonehøgda då! Det er 
serleg ei gudsteneste eg m innest 
god: Det var langfredag og litaniet 
skal brukast den dagen. Eg var redd 
at kyrkjelyden kunne dette dårleg 
slik at eg mykje vart ståande å synge 
åleine. Men otten var grunnlaus, det 
gjekk godt.

Olav Kvåle var sokneprest og Si
gurd Roe res. kap. Ola R. Hope var 
ringar og Erik E. Rønnekleiv kyrkje
tenar. Vi hadde eit godt sam arbeid 
og eg har mange gode minne etter 
dei. Gjennom arbeidet som klokkar 

Over telefonen
Det er Kyrkjebladet som er «på trå
den». Vi fretter at du er ein av dei 
trufaste kyrkjerutesjåførane?

Jonfinn Alme stadfestar at så er 
tilfelle.

-  Kor mange år har du losa fjell- 
bygdarene trygt til gudsteneste i 
Vereideskyrkja?

Ein liten tenkjepause i den andre 
enden av tråden. -  Eg har vore med 
å køyrd denne ruta så lenge som ord
ninga med kyrkjebil har eksistert, eg 
vil tru ca. 12-13 år. I byrjinga hadde 
eg full bil, men etter som åra har 
gått, har nokre falle ifrå. No er det 
stort sett berre to passasjerar som er 
med på mi rute, som går frå Ytre

Fjellbygda, om Fjellestad-saga og til 
kyr lya.

-  De er fleire sjåførar som stiller 
på køyringa, slik at det vert ikkje så 
mange turar på kvar for året?

-  Ja, og for min del kan det dreie 
seg om 3-4 gonger, dersom det ikkje 
kolliderar med jobben min i Firda 
Billag, der eg køyrer annankvar søn
dag.

-  Korleis ser du på dette tilbodet -  
er det nødvendig med kyrkjerute?

-  Ja, det vil eg tru. Så lenge det er 
nokon som møter opp og vil vere 
med, skal eg prøve å vere sjåfør, sei
er Jonfinn til slutt.

kom eg i god kontakt med mange av 
bygdefolket. Det gjorde også til at 
dette var ei rik tid.

Sidan eg vart pensjonist, har eg 
budd i Borgund, ved Ålesund. Av og 
til tek eg meg ein tur til Hyen for å 
vitje slekt og vener. Då er det stun
dom gudsteneste og det er alltid 
gildt å vere med. Her er eg døypt og 
konfirmert, og mykje takksam for 
det mi heimbygds kyrkje har gjeve 
meg.

S im on  O m m edal

Oratoriet Messias 
i Vereide kyrkje
Søndag 9. mars kl. 20.00 vert G. F. 
Handels kjende oratorium Messias 
framførd i Vereide kyrkje. Det er 
Nordfjord Oratoriekor, saman med 
Musikklinekoret på Firda v.g.s., og 
Sogn og Fjordane Kammerorkester 
som står for framføringa. Til saman 
vert over hundre aktørar med på 
framføringa som vert leia av dom- 
kantor Magnar Mangersnes. Dagen 
før, laurdag 8. mars, held dei kon
sert i Sør-Vågsøy kyrkje, og søndag 
ettermiddag i Eid kyrkje. Nordfjord 
Oratoriekor er no i sitt 12. aktivi- 
tetsår, og det er fjerde gongen at 
Messias står på programmet.

Lopper til Arbeidskyrkja 
Du som har ting som du vil gje 
bort (ikkje klede), kan vende deg 
til
M arit H enden  
telefon  57 86 54 10 
O ddlaug V ereide, 
telefon  57 86 54 48 - p r iva t 

57 86 53 17 - k on tor

Aa.R

I Vereide sokn vert det køyrd fire kyrkjeruter kvar gong det er gudstenes
te i kyrkja. Ei rute går frå Fjellbygda, to frå Åsen og ei frå Sandane sen
trum.

Takk til alle trufaste rutekøyrarar (ca. 30) for den tenesta de gjer!
Vi tek med oversikt over tid og stad for rutene og vonar at endå fleire 

vil gjere seg nytte av dei.
* * * * * * * *

Rute 1: Ein halv time før tilskipinga, frå Kleivedammen om
Sjukeheimen, Åsavegen til Firda Billag. Køyrer derifrå eit kvar
ter før tilskipinga.

Rute 2: Ein halv time før tilskipinga, frå Kleivedammen om
Nordfjordheimen, Lyngvegen gjennom Øvre Åsen til Firda Billag. 
Køyrer derifrå eit kvarter før tilskipinga.

Rute 3: Frå Firda Billag, Vereide, nedre vegen. Avreise eit kvarter før til
skipinga.

Rute 4: Ein halvtime før tilskipinga frå Aske-Fjellestadsaga om Hauge, 
øvre vegen til Vereide.

seie kva som er forskjellen på dei to 
frøa. Vi veit ikkje kva livet er. så vi 
har grunn til å vere audmjuke.

Og når ein nemner vanskelege 
ting, som det å be, det må eigentleg 
vere noko av det mest «mystiske» 
som er, så veit vi eitt: Jesus har 
sagt: Be! Be! For oss som veit så lite, 
så er dette eine ordet nok.

Sidan Ella og Harald er blitt el
dre, har dei fått tid til å reise ein del. 
Dei har møtt andre kulturar og lært 
mykje. Overalt har dei teke del i 
gudstenester, sjølv om språkvanska- 
ne var store. Dei har høyrt søndags- 
skuleklassar synge dei same barne
songane vi har heime. Midt oppe i 
folkevrimmelen er vi like med dei 
same behov for fellesskap.

Ella fortel at ho sat i ei kyrkje og 
hadde late att augo, då ho brått 
kvakk til fordi ho kjende ei neger- 
hand ned i si eiga hand.

Der møtte dei også noko nytt i 
kyrkja. For fyrste gong såg dei små 
bom  som vart borne med til alters.

Vi kan ikkje forlate Harald utan å 
få med ei av dei berømte historiane 
hans: Svigersonen vår stod ein dag 
ute på kjøkenet og vaska opp, mens 
fleire av døtrene og svigerdøtrene 
sat inne i stova. Då ropte han inn: 
«Skund dykk og lat att døra så ikkje 
borna ser dette og får psykiske vans
kar!»

Vi i Kyrkjebladet ønskjer at Ella 
og Harald no må få nyte sitt otium i 
fullt monn. Det har dei grunn til.

«Nu hvil deg borger, det er for- 
tjent!»

Ella og Harald helsar med Rom., 
8,16: Anden sjølv vitnar med vår 
ånd at vi er Guds barn.»

Kåre H olvik

«Vi» -  og «de»!
Jeg har ofte hørt om «vi» og «de». 
Det låter forskjellig ut i fra 
hvem en lytter til. Det er van
skelig å vite riktig hvor det kom
mer fra, men det er tydelig at 
det er der og skaper dype, synli- 
ge og usynlige skiller mellom 
mennesker. Når «vi» er dem som 
utøver sin kristne tro i felles
skap med andre, og som lytter til 
bibeltekster og forkynnelse, hø- 
res det omtrent slik ut:
«Vi« innenfor -  og «de» utenfor. 
«Vi» tilgitte -  og «de» ikke- 
tilgitte.
«Vi troende» -  og «de» vantro. 
«Vi» personlige kristne og «de» 
ikke-kristne.
«Vi» frelste -  og «de» fortapte. 
«Vi» moralske -  og «de» 
umoralske.
«Vi» lykksalige -  og «de» 
elendige.
«Vi» i lyset -  og «de» i mørket 
«Vi» under velsignelsen og «de» 
under forbannelsen.

Ikke bare menneskeheten, 
men naboskap, vennekrets, kol- 
legaskap, familieliv, ekteskap 
deles bombastisk i to; «vi» og 
«de».

Bare Gud alene, som ser til 
hjertene, er det gitt å trekke 
denne skillelinjen. Den kommer 
helt sikkert til å gå et helt annet 
sted enn der vi i overmot plasse
rer den. Dommen hører alene 
Gud til. Det er ikke vårt bord.

Når «vi» er dem som er døpt 
og konfirmert, men ikke utøver

sin sin tro sammen med andre, 
men lytter til det kristne bud
skapet ved ulike anledninger og 
ber i sitt stille sinn -  på leting -  
underveis, høres det omtrent 
slik ut:
«Vi» verdslige, og «de» kriselige. 
«Vi» utenfor, og «de» innenfor. 
«Vi» uverdige, og «de» verdige. 
«Vi» syndefulle», og «de» fromme. 
«Vi» usikre, og «de» trosvisse, 
selvsikre.
«Vi» lengtende, og «de» tilfreds
stilte.
«Vi» ikke-gode-nok, og «de» gode- 
nok.
«Vi» sukkende, og «de» 
høytbedende.

Kan det være mulig at vi som 
har stått fram med vår tro, har 
vært med på å gi andre denne 
«vi»-opplevelsen?

Tro er kvalifisert tro, om den 
er liten som sennepsfrøet, og det 
er bittelite -  nesten usynlig.

Tro er ikke garantert kvalifi
sert tro fordi om den er stor og 
full av synlige og hørbare ut
trykk.

Tro er noe levende, virkekraf- 
tig, som blir gitt oss som en gave 
fra Gud.

Vi er alle underveis!

In ger Joh an n e G rin i



Årsstatistikk for kyrkjelydane 1996
VEREIDE
Døypte............................................  38
Giftarmål.......................................  5
Gravferder..................................... 29
Utmelde av Den n. kyrkja............ 4
Gudstenester ialt..........................  53
Andre gudstenester......................  27
Familegudstenster.......................  7
Musikkandakter, konsertar m.m. 20
Gudstenester med nattverd........  24
Delt. ved alle gudstenester..... 11353
Gj.sn. gudstenestedelt. søn-
og helgedag.................................... 265
Nattverdsgjester totalt............... 1888
Gj.sn. tal på nattverdsgjester
ved ordinære gudstenester.........  96
Alm. skriftemål - deltakarar.......  16
Konfirmantar................................. 45
Kyrkjelydsblad, gj.sn. opplag.... 2600
Offer, kollekt i kyrkja i alt.... 172692
Offer/kollekt i kyrkja til
arbeid i kyrkjelyden............... 518843
Gjevarteneste i prestegj...........36360
Andre innsamlingar............... 365372

GIMMESTAD
Døypte.........................................  16
Giftarmål....................................  5
Gravferder..................................  16
Innmelde i Den n. kyrkja.......... 0
Utmelde av Den n. kyrkja............ 0
Gudstenester i alt......................  26
Andre gudstenester...................  7
Familegudstenester...................  4
Musikkandaktar, konsertar m.m. 15
Gudstenester med nattverd...... 10
Deltakarar ved alle
gudstenester.............................. 3299
Gj.sn. gudstenestedelt. søn-
og helgedag..................................119
Gj.sn. tal på nattverdsgjester 
ved ordinære gudstenester

søn- og helgedag føremiddag......  43
Konfirmantar...............................  12
Offer/kollekt i kvrkja ialt........ 46191
Offer/kollekt i kyrkja til
arbeid i kyrkjelyden.................10169
Andre innsamlingar.................11154

BREIM
Døypte........................................... 37
Giftarmål...................................... 9
Gravferder.................................... 26
Utmelde av Den n. kyrkja...........  3
Gudstenester ialt.......................... 30
Andre gudstenester.....................  10
Familegudstenester.....................  4
Musikkandakter, konsertar m.m. 3
Gudstenester med nattverd........  13
Deltakarar ved gudstenester
ia lt .............................................. 4596
Gj.sn. gudstenestedelt. søn-
og helgedag................................... 116
Nattverdsgjester ialt................... 448
Gj.sn. tal nattverdsgjester 
ved ord. gudstenester søn-
og helgedag føremiddag..............  37
Konfirmantar................................ 19
Offer/kollekt i alt......................84073
Offer/kollekt til arbeid i
kyrkjelyden...............................31456
Andre innsamlingar.................19145

HYEN
Døypte...........................................  8
Giftarmål......................................  3
Gravferder.................................... 8
Gudstenester i alt......................... 29
Familegudstenester...................... 4
Møte med gudstenesteleg
karakter, Nesholmen..................  18
Musikkandakter, konsertar.........  2
Gudstenester med nattverd........  10

Deltakarar ved gudstenester
i alt............................................... 3519
Gj.sn. gudstenestedeltaking
søn- og helgedag............................105
Nattverdgjester ialt...................... 570
Gj.sn. tal på nattverdsgjester
ved ordinære gudstenester.......... 47
Konfirmantar................................. 3
Offer/kollekt i kyrkja ialt.........56690
Offer/kollekt i kyrkja til
arbeid i kyrkjelyden................. 12639
Andre innsamlingar til 
arbeid/tiltak i kyrkjelyden.......10627

GLOPPEN PRESTEGJELD
Sokneprest O laf Sigurd 
Gundersen, Vereide, 6860 Sandane. 
Tlf. 57 86 93 85. Mobil 945 55 782. 
Prestekontoret er ope heile veka.

Breim
Tlf. 57 86 82 20. 
Kontortid:
Torsdag kl. 16.30-18.00.

V ikarprest A sbjørn G jengedal 
Porsvegen 1, 6860 Sandane.
Telefon 57 86 66 78. Mobil 945 51 522

Kyrkjelydssekretæ r:
Oddlaug Vereide. 
Kyrkjelydskontoret 57 86 53 17. 
(Hendenbygget). Kontortid: 
Tysdag 9-14, fredag 9-13.

Soknediakon:
Inger Johanne Grini.
Pb. 258, 6860 Sandane 
Kontor i Sørstrandsvegen 34. 
Tlf. 57 86 65 27.
Kontortid: Tysdag 14.30-17.00 
Torsdag 09.30-13.30 
Tlf. privat: 57 86 26 30.



Ola Ny hagen 
har gått over i 
pensjonistane 
sine rekkjer....

... og Odd 
Hansen har 

tatt over som 
<Kyrkjebladet 

sin mann» i 
Solglimt 
Trykkeri.

Ola -  Odd
Ola Nyhagen har i mange år vore 
«Kyrkjebladet sin mann» på Solglimt 
Trykkeri -  men no er han pensjonist.

Ola har vore utruleg hjelpsam og 
tolmodig, og gjeve mange gode råd og 
rettleiingar i arbeidet med bladet.

Vi seier hjarteleg takk til Ola for 
svært godt samarbeid.

Odd Hansen har no teke Ola sin 
plass i Kyrkjebladet. Vi har alt hatt 
eit fint samarbeid med Odd og gled 
oss til vidare arbeid i lag med han.

Redaksjonen

Kyrkjelydane sitt byrå
Kontor i Hendenbygget, 2. etasje, 
tlf. 57 86 57 70. Mobiltlf. 94 68 19 40 
Inngang frå «Meierisida».
Johannes Nedrebø, tlf. 57 86 93 86. 
Oddlaug Vereide, tlf. 57 86 54 48.

f  K Y R K JE B L A D  F O R  G L O P P E N  P R E ST E G JE L D  \  
Utgjeve av sokneråda i Vereide, Breim, Gimmestad og Hyen.
Kjem ut 10 gonger i året på Sandane. Betaling etter ønskje.

Redaksjonen: Åshild Roset, Jorunn Eide, Oddlaug Vereide, Rannveig 
Ommedal, Kåre Holvik, kapellan Svante Havåg, 

sokneprest Olaf Sigurd Gundersen.
Kyrjebladssekretær: Oddlaug Vereide. Layout: Anders Rinde. 

Kasserar:
Johs. Klungrehaug, 6860 Sandane - Postgiro 0804 3416872.

GLOPPEN PRESTEGJELD

VEREIDE SOKN 
Klokkar: Oddlaug Vereide, 
tlf. 57 86 54 48.
Formann i soknerådet:
Ingrid Odland Eikenæs, 
tlf. 57 86 65 04.
Organist: Anders Rinde, 
tlf. 57 86 93 01.
Vereide kyrkje, t lf 57 86 93 06. 
Kyrkjetenar: Ingrid Lotsberg, 
tlf. 57 86 93 96.
Gravar Ivar Hjelle, tlf. 57 86 58 59. 

BREIM SOKN
Klokkar: Aksel Rygg, tlf. 57 86 75 62. 
Formann i soknerådet:
Berit Laila Høylo, tlf. 57 86 71 94. 
Kyrkjetenar: Anders Bjørnereim, 
tlf 57 86 74 22.
Organist: Anders Rinde, 
tlf. 57 86 93 01.
Gravar Ivar Hjelle, tlf. 57 86 58 59.

GIMMESTAD SOKN
Klokkar: Oddvin Lotsberg, Vereide,
tlf. 57 86 93 96.
Organist: Per Mardal, tlf. 57 86 58 89. 
Formann i soknerådet: Marie Sælens- 
minde Rygg, tlf. 57 86 77 15. 
Kyrkjetenar og gravar:
Kjell Mardal, t lf 57 86 57 12.

HYEN SOKN
Klokkar Martin 0 . Ommedal, 
tlf. 57 86 90 37.
Organist: Sivert Aa, tlf. 57 86 98 56. 
Kyrkjetenar: Jakob Holmestrand, 
tlf. 57 86 98 48.
Formann i soknerådet:
Liv Øygard Solheim, tlf. 57 86 96 59.

KYRKJEVERJE 
Oddbjørn Ålmenning 
Kontortid i Hendenbygget 
kl. 08.00-15.00.
Tlf. kontor 57 86 56 16.

GLOPPEN GRAVFERDSBYRÅ 
TLF. 57 86 57 70.
MOBILTLF. 94 68 19 40.

V J



V \  møtest \ kurkja «Lat oss ikkje halde oss borte n&r kyrkjelyden vår samlast, som 
somme plar gjera, men lat oss setja mot i kvarandre.» (Hebr. 10)

16.2. 1. s. i faste 
Matt. 4. 1-11

23.2. 2. s. i faste 
Matt. 15. 21-28

2.3. 3. s. i faste 
Luk. 11. 14-28

9.3. Midtfastes.
Joh. 6. 1-15

16.3. Maria 
bodskapsdag 
Rom. 8. 1-14

21.3. Fredag
23.3. Palmesøndag 

Joh. 12. 1-13
27.4. Skjærtorsdag 

Matt. 26,17-29

28.4. Langfredag 
Matt. 26, 30-27.50

29.4. Påskeaftan
30.4. 1. påskedag

Matt. 28,1-8

31.4. 2. påskedag

06.04. 1. s.e. påske 
Joh. 20,19-31

11.04.
13.04. 2. s.e. påsk 

Joh. 10,11-16

20.04. 3. s.e. påske 
Joh.. 16,16-22

25.04.
27.04. 4. s.e. påske

kl. 11 GIMMESTAD Høgmesse. Olav Eikenæs. Nattverd. Aspirantkoret.
kl. 11 MONA Gudsteneste. Asbjørn Gjengedal.
kl. 11 VEREIDE Høgmesse. Ingvar Frøyen. Nattverd. Kristenrussen.

Offer: Kristenruss-prosjektet.
kl. 11 BREIM Høgmesse. Asbjørn Gjengedal. Nattverd.
kl. 20 GIMMESTAD Fastegudsteneste m/ skriftemål og nattverd. Asbjørn Gjengedal.
kl. 11 HYEN Høgmesse. Skriftemål og nattverd. Olaf Sig. Gundersen.
kl. 11 VEREIDE Høgmesse. Asbjørn Gjengedal. Nattverd.
kl. 20 VEREIDE Konsert. «Messias». Nordfjord Oratoriekor m.fl.
kl. 11 VEREIDE Familiegudsteneste. Olaf Sig. Gundersen.

Offer: Arbeidskyrkja i Mona.
kl. 11 BREIM Familiegudsteneste. Asbjørn Gjengedal.

Offer: Sogn og Fjordane Søndagsskulekrins. 
kl. 16 Gl. sjukeheim Gudsteneste. Olaf Sig. Gundersen. Nattverd.
kl. 11 GIMMESTAD Familiegudsteneste. Olaf Sig. Gundersen. Offer: Kyrkjelydsarbeidet.
kl. 11 HYEN Familiegudsteneste. Asbjørn Gjengedal. Offer: Nesholmen.
kl. 11 VEREIDE Høgmesse. Asbjørn Gjengedal. Nattverd.
kl. 11.30 Utvikfjellet Sportsandakt. Olaf Sig. Gundersen.
kl. 20 GIMMESTAD Kveldsgudsteneste. Olaf Sig. Gundesen. Nattverd.
kl. 11 BREIM Pasjonsgudsteneste. Olaf Sig. Gundersen. Nattverd.
kl. 11 HYEN Pasjonsgudsteneste. Asbjørn Gjengedal. Nattverd.
kl. 20 VEREIDE Pasjonskveld. Olaf Sig. Gundersen.
kl. 12 Gjengedalsstøylen Sportsandakt. Asbjørn Gjengedal.
kl. 11 VEREIDE Festgudsteneste. Olaf Sig. Gundersen. Vereide kyrkjekor. Prosesjon 

med blomar. Offer: NMS.
kl. 11 BREIM Festgudsteneste. Asbjørn Gjengedal. Breimskoret. Prosesjon med

blomar. Offer: NMS.
kl. 11 GIMMESTAD Festgudsteneste. Asbjørn Gjengedal. Rygg songlag. Prosesjon med 

blomar. Offer: Kyrkjelydsarbeidet.
kl. 11 HYEN Festgudsteneste. Olaf Sig. Gundersen. Sogn av søndagsskulebom.

Prosesjon med blomar. Offer: Indremisjonen.
kl. 11 Hestenesøyra Gudsteneste. Asbjørn Gjengedal. Offer. Det Norske Misjonsselskap, 
kl. 20 MONA Kveldssong. Asbjørn Gjengedal.
kl. 20 VEREIDE Konsert. Gloppen Janitsjar m.fl.
kl. 11 BREIM Høgmesse. Olaf Sig. Gundersen. Offer: Nordfjord Folkehøgskule,
kl. 11 HYEN Høgmesse. Asbjørn Gjengedal. Offer: MF.
kl. 20 IVAHOLA Temagudsteneste. Miljø. Olaf Sig. Gundersen. Konfirmantane 

i Gimmestad og Vereide. Offer: Mexico-aksjonen. 
kl. 11 VEREIDE Familiegudsteneste. Olaf Sig. Gundersen. Offer: IKO. 
kl. 11 GIMMESTAD Høgmesse. Asbjørn Gjengedal. Nattverd. Offer: IKO. 
kl. 20 VEREIDE Konsert. Distriktsmusikarane i Gloppen og Anders Rinde, 
kl. 11 GIMMESTAD Samtalegudsteneste. Olaf Sig. Gundersen. Offer: Kyrkjelydsarbeidet.


